Тема: Батырны үлем алмый.

Максат: 1) Лиро- эпик поэма төшенчәсенә аңлатма бирү ;                 әдәби   әсәр анализлау күнекмәләрен үстерү.

     2) Патриот-шагыйрь Ф.Кәримнең тормышы һәм иҗаты              турындагы белемнәрне яңа мәгълүматлар белән тулыландыру; укучыларның җирле матбугат материаллары белән эшләү күнекмәсен үстерү.

               3) Милли каһарманнар һәм аларның исемен мәңгеләштерүгә үзеннән көч куйган якташлар белән горурлану хисе уяту.

Җиһазлау: Китаплар күргәзмәсе, плакат “Ф.Кәрим-шагыйрь, гражданин, көрәшче, патриот.” Аудиоязмалар.

Материал: дәреслек; Р.Мостафинның “Өзелгән җыр эзеннән “ китабы; шагыйрь турында З.Мәҗитов. М.Давыдов истәлекләре һ.б. 

                                 Дәрес барышы.

I. Оештыру, укучыларның дикъкатен туплау.
Исәнмесез, укучылар! Хәерле көн! Тышта барыгыз да күргәнегезчә кыш ае. Бар җирдә аклык, сафлык хөкем сөрә. Мин табигатьнең аклык, сафлык нурларын күңелегезгә иңүен телим.Менә шундый теләк-омтылышлар белән, эшләребез хәерле булсын дип, дәресебезне башлыйбыз. Бүген дәресне мин алып барачакмын. Дәресебезнең темасы- “Батырны үлем алмый”  дип атала. Ни өчен дәрес темасы итеп шушы юлларны сайладым? Дәрес ахырында җавап бирербез.

II. Белемнәрне актуальләштерү.
-Алдагы дәресләрдә Ф.Кәримнең тормыш юлы һәм иҗаты белән таныштыгыз. Белемнәрегезне тикшерү максатыннан тест эшләп алырбыз.
Тест.

1.Ф.Кәрим кайчан һәлак булган?
а) 1944 нче ел, май;

б) 1945нче ел, 19 нчы февраль.

2.Бу юллар кайсы шигырьдән?
“Мылтык тотып баскан җиремнән
Бер адым да артка чигенмәм!”
а) “Мин рядовой солдат бу сугышта”;

б) “Ант”;

в) “Ватаным өчен”.

3. Шагыйрьнең кайсы шигырендә бала образы бар?

а)”Ватаным өчен”;

б) “Сөйләр сүзләр күп алар”;

в) “Ант”

4.Кайсы шигырьләрен үлемсезлек идеясе берләштерә?

а) “Сөйләр сүзләр күп алар”, “Ватаным өчен”,”Сибәли дә сибәли”;

б) “Ватаным өчен” , “Сөйләр сүзләр бик күп алар”;

в) “Ант”, “Ватаным өчен”.

5.”Илең турында уйласаң, гомерең озын була” дигән юллар кайсы шигырьдән?

а) “Сөйләр сүзләр бик күп алар”;

б) “Ант”;

в) “Ватаным өчен”.

6.Кайсы шигырендә шагыйрьнең иленә, халкына, сөйгәненә бирелгәнлек идеясе чагыла?

а) “Ант” ;
б) “Сөйләр сүзләр бик күп алар”;
в) “Мин рядовой солдат бу сугышта”.

7. Кайсы шигырендә 4 юл мәкал ь булып йөри?

а) “Ант”;

б) “Сөйләр сүзләр бик күп алар”;

в) “Кыр казы”.

8. “Кала дөнья , кала бар матурлык

  Ал чәчәкләр кала болында.” Бу юллар кайсы шигырьдән?

а) “Ватаным өчен”

б) “Сибәли дә сибәли”;

в) “Ант”

9 “Ф.Кәрим-һәр шигырь юлы белән Ватанга фидакарь хезмәт иткән җырчы һәм солдат” Бу фикерне кем әйткән?
а) француз язучысы Луи Арагон;
б) Фатих Хөсни;

в) Ибраһим Гази.
Тестны бәяләү нормалары:

9 дөрес җавап- “5” ле

7-8 дөрес җавап- “4” ле 
Ә хәзер үз эшегезне үзегез бәяләгез. Дөрес җавап кызыл төс белән күрсәтелгән. Кайсыгызныкы барысы да дөрес? Булдыргансыз укучылар.
III. Яңа белем һәм күнекмәләр булдыру.
1.Экранда чагылган әдипләребезне атап үтик.

М.Җәлил, Ф.Кәрим, Абдулла Алиш, Гадел Кутуй. Алар безнең әдәбиятыбызның горурлыгы иделәр, алар Туган илне явыз дошманнан саклап, бөек яуда башларын салдылар.
-“Нинди генә шартларда да ул Кеше булган. Кеше булып кала алган...” Бу сүзләрне кем, кайсы каһарман шәхес турында әйткән?( Ләйлә Кәримова әтисе Ф.Кәрим турында әйткән.)
2. Ф.Кәрим сугыш шартларында үзенең чын кеше, чын патриот булуын ничек раслый? (Шагыйрь карлы-бозлы окопларда, пулялар яңгыры астында, миналар, бомбалар шартлаганда кулындагы коралы һәм каләме белән үзенең корыч характерлы булуын раслый. Сугыш чоры-аның иҗатының иң югары ноктасы. Сугышчылар ял иткәндә, йоклаганда, шагыйрь үзе әйтмешли, кирза итек кунычын өстәл итеп яза. Фронт шартларында 150 гә якын шигырь, 8 поэма, 2 повесть,1 пьеса язган. Сугыштан соң роман язарга план корган була, кызганыч, Фатих Кәримнең бу хыялы тормышка ашмый кала.)
3. Сугыш ахырында шагыйрь Казанда була. Республика җитәкчеләре аңа тылда калырга мөмкинлек бирә, чөнки яу кырында талантлы кадрлар чиксез күп кырыла. Инде илебезнең Ватан сугышында җиңәчәге бу вакытта шөбһәсез булса да, Ф.Кәрим яңадан фронтка китә. 19 февральдә взвод командиры Ф.Кәрим чын каһарманннарча һәлак була. З.Мәҗитов истәлекләрендә бу турыда ничек язылган ? ( “... Бу көнне аның взводы дошман батальонына каршы тәүлек буе тигезсез көрәш алып бара. Шагыйрь, бу бәрелештә ике тапкыр яраланып та, көрәштән туктамаган. Фәкать фашист снайперының өченче тапкыр тигән пулясы гына аның гомерен өзә. Шушы батырлыгы өчен Ф.Кәримгә Беренче дәрәҗә Ватан сугышы ордены бирелә...

4.Слайд. “Казан утлары” журналының 1957 нче елның 1 нче санында басылып чыккан мәгълүматтан өзек.: “ Матрос Мөбин Давыдов тарафыннан алып барылган дәвамлы һәм ныклы эзләнүләрдән соң, 1945 нче елның 19 нчы февралендә Бөек Ватан сугышында Кенигсберг шәһәрен һәм крепостен штурмлау вакытында батырларча һәлак булган танылган татар шагыйре, лейтенант Фатих Кәрим күмелгән урын табылды....”

- Әйдәгез, райондашыбыз-өч дистә ел Балтач урта мәктәбендә тарих укытучысы булып эшләгән Мөбин ага Давыдов истәлекләренә тагын бер кат мөрәҗәгать итик:

- “Хәзер туганнар каберлеге өстендә (сүз 1957 нче елның җәендә Калинград өлкәсе Каверн авылы янындагы зират турында бара.- Ред.) – метр ярым биеклектәге монумент - обелиск, түбәсендә -йолдыз. Кара фондагы мәрмәр стеллага алтын хәрефләр белән шагыйрь турында мәгълүмат язылган...Соңыннан мемориал һәйкәлне Багратион шәһәренең иң матур җиренә күчерәләр, тирәсенә кипарислар утырталар. Тантаналар шул мәйданда уздырыла; хәрби училище курсантлары шунда присяга кабул итә...” 

-Әңгәмәбезгә шагыйрьнең кайсы шигъри юллары белән нәтиҗә ясап була? (Игътибар плакатлардагы цитаталарга юнәлтелә.”Илең турында уйласаң, гомерең озын була” дип нәтиҗә ясала.)
 IV.Әсәрне язмада тыңлау һәм эчтәлеге буенча фикер алышу.
Укытучы. Сез моңарчы  шагыйрьнең нинди поэмасы белән танышкан идегез? ( 5 нче сыйныфта  “Үлем уены”поэмасын укыган идек.)
-Әйе, укучылар, поэманың эшләнеше бик матур, кыска иҗекле юллардан торды. 

-Ничек уйлыйсыз: поэма белән шигырьнең  уртак ягы һәм аермасы нәрсәдә? (Җаваплар тыңлана)

- Шигырьнең эчтәлеге тирәнрәкме, әллә поэманыкымы? ( Шигырьгә караганда катлаулы)

-Димәк, нинди әсәр икән?

- Шигъри юл белән язылган катлаулы әсәр.

 Бүген без сезнең белән аның “Кыңгыраулы яшел гармун” поэмасы белән танышырбыз.( бу поэма кергән җыентыкны күрсәтү)Күптән түгел мәктәп китапханәләренә сугыш чорын чагылдырган 15 томлык кайтты.5 нче том тулысынча Фатих Кәрим иҗатын яктырта. Әлеге томлыкның төзүчесе безнең якташыбыз Бөрбаш авылы кызы
Филология фәннәре кандидаты, ТДГПУ профессоры Минһаҗева Ләйлә Ихсан кызы.Хәзер язмадан әсәрне тыңлап үтәрбез. Дәреслектән карап барабыз. Түбәндәге сорауларга җаваплар әзерләп утырабыз.

  1) Әсәрнең төп фикере кайсы юлда чагыла?

  2) Бу юлы белән автор ни әйтергә тели?

    2.Әсәрне анализлау.
Ә хәзер без сүзлек өстендә эшләп алырбыз. Аңлашылмаган сүзләр очрадымы? Берничә алынма сүзнең мәгънәсен ачыкларбыз.

госпиталь- хәрбиләрне дәвалый торган шифаханә.

Донбасс –Украинадагы шәһәр

крепдешин- тукыма төре.

Әңгәмә өчен сораулар үрнәге.
-Әсәрдә елның кайсы вакыты сурәтләнә?(май ае)
-Вакыйга кайда бара?(госпитальдә)

-Көннең кайсы вакыты?(кич)

- Поэмада нинди образлар бар?

( Татар сугышчысы Фазыл образы, кыз һәм әсәрнең бизәге - тальян гармун.)

-Төп герой кем?(Фазыл)

-Әсәрдән Фазылга хас сыйфатларны чагылдырган юлларны табып укыгыз һәм үз сүзләрегез белән әйтегез.(Фазыл сугышка кадәр алдынгы шахтёр булган. Сугышта да батыр кыю, батыр егет булып танылган. Җитмәсә, гармунчы, җырчы. Чибәр булуы өстенә шаян да.)

-Кызга карата нинди мөнәсәбәттә? Кызны нинди итәсе килә? (Яхшы мөнәсәбәттә, бәхетле итәсе килә)

- Егетнең бу теләге кайсы юлларда чагыла? (Мин үлсәм... иркәли, сөя белсен) Димәк, нинди ул? (кешелекле) 

- Госпитальдәге егетләр арасындагы мөнәсәбәтләр ничек бирелә?

(Дус, тату, ярдәмчел)

· Ни өчен кыз шушы егетләр арасыннан Фазылны сайлаган? (гармунчы булганга) 

· Фазылның нинди хисләре бирелә? (шатлык хисе) Шатлык хисе белән икенче хис тә бар. Ул кайсы юлда чагыла? 
· (Бу көмеш кыңгырау
Әллә нишләтә күңелне,

Үксеп елыйсы килә...

Елау егет эшемени?!- 

Эх, бер җырлыйсы килә..)

· Ни өчен егетнең елыйсы килә? Сәбәбен аңлатыгыз.(Аерылу, сугыш)

· Димәк, автор шушы юлларда сугышның фаҗигасен бирә.

Сугыш – кеше өчен иң зур фаҗига.

· Фазыл үзенең җырларында сөйгәнен ничек тасвирлый?
· Кыз- Агыйделнең чәчәге, гөле. Ул чибәр, бөдрә чәчле кыз. Өстендә зәңгәр крепдешин күлмәк. 

· Әсәр нинди темаларны берләштерә? (Мәхәббәт һәм көрәш)

· Ни өчен Ф.Кәрим мәхәббәт һәм көрәш темасын берләштереп бирә? (Мәхәббәт кешегә илһам, көч бирә) Сугыш чорында да мәхәббәт булган. Күпме кызлар, тол калган хатын-кызлар мәхәббәтләренә тугры калып, газиз ярларын көткәннәр) 
· Әсәрнең төп фикере кайсы юлда чагыла? (Батырны үлем алмый)
· Ул сүзләр белән нинди фикер әйтелә? (Батырлар үлсәләр дә, халык күңелендә яшәвен дәвам итә. Алар үлемсез.)

· Әйе, батырлар- ил терәге, халык аларны зурлый, йөрәкләрендә саклап йөртә, җырларында җырлый, халык әйтемнәрендә дә алар турында онытмый. Ә сез батырлар турында нинди мәкальләр беләсез?
· Батыр үз халкын яклый.

· Батыр ярасыз булмас.

· Батыр яуда беленер.

· Егет сүзе бер була.

· Батыр үлә үлмәс ат алып, батырлыклар белән макталып.176 биттә дәреслектән табабыз.
· Ни өчен гармун образы бирелә? Гармун нәрсә тарата? (Гармун сугышчыларны ял иттерә, күңелләрен күтәрә, моң тарата.Сугыш вакытында солдатларның юлдашы һәрвакыт җыр, иптәше гармун булган.Ул – поэманың бик матур бер бизәге: үзе кыңгыраулы, үзе яшел, үзе бик матур тавышлы..)

· Ни өчен гармун “саратский”?(Саратовта эшләнгән)

(Укучыларның игътибары тальян гармунга юнәлтелә. Язмада татар көе яңгырый.) 
физкультминутка 
Җыр поэмада бик әһәмиятле хезмәт башкара. Җыр кешегә, яшь йөрәкләргә ничек тәэсир итә?

-Егетнең гармунга кушылып җырлавын госпитальдә ятучы, Ватанның бөркетләре дә яратып тыңлыйлар, үзләре дә кушылалар.

Алар гына түгел,

Тын калып тыңлый бу җырны

Күктә алтын йолдызлар,

Һәм бакчада,чәчәк тотып,

Ял итеп йөргән кызлар.

-Әйе, Ватан азатлыгы өчен көрәшкән солдат гомере озынлыгын җырда күрә. Көрәшнең иң киеренке чагында да Совет солдаты җыр, гармун белән яши ,чөнки моң аңа көч бирә, аның яшәү дәртен арттыра.
-Укучылар, Ф.Кәрим үзенең поэмасында совет солдатының иң күркәм сыйфатларын күрсәтергә теләгән.

- Инде әйтегез: әсәр нинди жанрда язылган?(Поэма)
- Алдагы шигырләре нинди хисләр белән язылды?

(Туган илгә, халкына, балаларына, хатынына мәхәббәт хисе белән, дошманга нәфрәт хисе белән)

Хис-тойгы, кичерешләрне сурәтләгән поэма лирик поэма дип атала.Моның белән беррәттән вакыйгалар һәм кеше образлары да тасвирланса, мондый поэма лиро- эпик поэма дип атала.(кагыйдәне дәфтәргә яздыру.)Ф.Кәримнең “Кыңгыраулы яшел гармун” әсәре- лиро-эпик поэманың матур үрнәге.
Ул бик матур яңгырашлы. Ни өчен шулай дип уйлыйсыз? Сурәтләү чаралары бар.Чагыштыруларны эзлик.(Күзе шомырт белән чагыштырыла.Димәк, ул кара күзле .Танкның ватылуы чүлмәк ватылуы белән чагыштырыла. Алтын йолдыз-эпитет.Шулай да халык җыры аны тагын да матур яңгырашлы итә.
 Поэма буенча йомгаклау.

- Димәк, укучылар, сугышта да, тормышта да кеше моңнан башка яши алмый, һәр халык үз моңын саклап калса гына, көчле була. Моңлы, җырлы халыкны дошман җиңә алмый. Башка язучылар да үз әсәрләрендә шушы фикерне куәтләгәнннәр.( Ә. Еникинең “Кем җырлады” хикәясен искә төшерү. Р.Мостафинның “Өзелгән җыр эзеннән” дигән китабыннан өзек тыңлау) 

-Сез хәзер аңлагансыздыр: ни өчен безгә үз моңыбызны сакларга кирәк?

- М.Җәлил, Ф.Кәрим үз гомерләре белән безгә менә шуны васыять итеп калдырганнар.

V.Сәнгатьле уку күнегүләре.

 VI. Белем-күнекмәләрне гомумиләштерү. Йомгаклау.
· Ф.Кәримнең әдәби мирасын барлау һәм җыеп матбугатта бастыру эшенә күп көч куйган, шагыйрьнең өч томлы әсәрләр җыентыгын ике тапкыр басмага әзерләгән әдәбият белгече һәм КДУ укытучысы З.Мәҗитов (1927- 2000) “Ф.Кәрим-шагыйрь, гражданин, көрәшче, патриот”, дип язды.Чордашлары Х.Туфан, М.Әмир, К.Нәҗми кебек дуслары истәлекләрендә Ф.Кәримне эшлекле табигатьле, өлгер, пөхтә, үз-үзенә таләпчән, олы җанлы шәхес буларак искә алалар. Шагыйрьнең балаларына кайгыртучан әти, хатыны Кадрия ханымга ышанычлы терәк булганлыгы да мәгълүм. Ф.Кәрим халык күңелендә мәңге тере булып калыр.  
VII.Бәяләү.

VIII.Өйгә эш бирү.поэмадан өзек ятларга;кагыйдәне истә калдырырга.
Тест.

1.Ф.Кәрим кайчан һәлак булган?

а) 1944 нче ел, май;

б) 1945нче ел, 19 нчы февраль.

2.Бу юллар кайсы шигырьдән?

“Мылтык тотып баскан җиремнән

Бер адым да артка чигенмәм!”
а) “Мин рядовой солдат бу сугышта”;

б) “Ант”;

в) “Ватаным өчен”.

3. Шагыйрьнең кайсы шигырендә бала образы бар?

а)”Ватаным өчен”;

б) “Сөйләр сүзләр күп алар”;

в) “Ант”

4.Кайсы шигырьләрен үлемсезлек идеясе берләштерә?

а) “Сөйләр сүзләр күп алар”, “Ватаным өчен”,”Сибәли дә сибәли”;

б) “Ватаным өчен” , “Сөйләр сүзләр бик күп алар”;

в) “Ант”, “Ватаным өчен”.

5.”Илең турында уйласаң, гомерең озын була” дигән юллар кайсы шигырьдән?

а) “Сөйләр сүзләр бик күп алар”;

б) “Ант”;

в) “Ватаным өчен”.

6.Кайсы шигырендә шагыйрьнең иленә, халкына, сөйгәненә бирелгәнлек идеясе чагыла?

а) “Ант” ;

б) “Сөйләр сүзләр бик күп алар”;

в) “Мин рядовой солдат бу сугышта”.

7. Кайсы шигырендә 4 юл мәкал ь булып йөри?

а) “Ант”;

б) “Сөйләр сүзләр бик күп алар”;

в) “Кыр казы”.

8.”Кала дөнья , кала бар матурлык

  Ал чәчәкләр кала болында.” Бу юллар кайсы шигырьдән?

а) “Ватаным өчен”

б) “Сибәли дә сибәли”;

в) “Ант”
9 “Ф.Кәрим-һәр шигырь юлы белән Ватанга фидакарь хезмәт иткән җырчы һәм солдат” Бу фикерне кем әйткән?

а) француз язучысы Луи Арагон;

б) Фатих Хөсни;

в) Ибраһим Гази.

(Шагыйрь карлы-бозлы окопларда, пулялар яңгыры астында, миналар, бомбалар шартлаганда кулындагы коралы һәм каләме белән үзенең корыч характерлы булуын раслый. Сугыш чоры-аның иҗатының иң югары ноктасы. Сугышчылар ял иткәндә, йоклаганда, шагыйрь үзе әйтмешли, кирза итек кунычын өстәл итеп яза. Фронт шартларында 150 гә якын шигырь, 8 поэма, 2 повесть,1 пьеса язган. Сугыштан соң роман язарга план корган була, кызганыч, Фатих Кәримнең бу хыялы тормышка ашмый кала.)

( “Ф.Кәримовка фашистларны 37,8 биеклегеннән бәреп чыгарырга һәм шунда ныгып калырга дигән бурыч куелды. Кече лейтенант Ф.Кәримов хәрби бурычны аңлады, ул үзенең взводы белән көчләре күп өлеш артыграк булган дошманга каршы кыю рәвештә сугышка ыргылды. Ул җитәкчелек иткән взвод дошманның көчен сындырды һәм биеклекне яулап алды. Фашистлар, биш тапкыр каршы һөҗүмгә күчтеләр. Ләкин, зур.югалтуларга дучар булып, артка тәгәрәделәр. Шагыйрь, бу бәрелештә ике тапкыр яраланып та, көрәштән туктамаган. Фәкать фашист снайперының өченче тапкыр тигән пулясы аның гомерен өзә. Шушы батырлыгы өчен Ф.Кәримгә Беренче дәрәҗә Ватан сугышы ордены бирелә...)
